
  

Održana radionica u okviru projekta GeoConnect na Sveučilištu

U okviru projekta GeoConnect, koji se finansira putem Nizozemske agencije za poduzetništvo (RVO)
kroz program Matra Government-to-Government (Matra G2G), 12. marta 2026. godine na Fakultetu
građevinarstva, arhitekture i geodezije Sveučilišta u Mostaru održana je radionica Obuka trenera – jačanje
institucionalnih kapaciteta. Radionicu je vodio dr. Dimo Todorovski sa Univerziteta Twente.

Cilj radionice bio je jačanje institucionalnih kapaciteta u oblasti upravljanja geoprostornim podacima i
razvoja infrastrukture prostornih podataka (IPP) u Federaciji Bosne i Hercegovine. Poseban fokus stavljen
je na razvoj pedagoških i tehničkih vještina potrebnih za buduće obuke iz oblasti geoinformacija te na



primjenu standarda usklađenih s EU INSPIRE direktivom.

Program radionice uključivao je predavanja, diskusije, studije slučaja i grupni rad, kroz koje su učesnici
započeli proces razvoja budućeg kurikuluma iz oblasti infrastrukture prostornih podataka. Posebna pažnja
posvećena je metodama edukacije odraslih i savremenim pristupima učenju.

U ovom procesu važnu ulogu imaju Univerzitet u Sarajevu i Sveučilište u Mostaru kao nosioci razvoja
budućeg IPP kurikuluma u Federaciji BiH, dok međunarodni partneri – ITC University of Twente i
Kadaster International – pružaju metodološku podršku i prenose međunarodna iskustva.

Radionici su prisustvovali predstavnici univerziteta, srednjih škola te Federalne uprave za geodetske i
imovinsko-pravne poslove. Očekuje se da će rezultati radionice doprinijeti daljnjem razvoju nastavnih
programa i jačanju kapaciteta u oblasti geoprostornih podataka u Bosni i Hercegovini.

